
“Башкортостан республикасы Бүздәк районы Каран авылында каралты-кура, йорт, аның төзелеше белән бәйле атамалар”

Йорт – гаилә яши торган һәм шуның белән тәңгәлләштереп аңлашылучы корылма, шулай ук гаилә тормышы хакында мәгълүмат бирүче әйберләр һәм төшенчәләрнең берлеге. Элек-электән үк йорт үзендә «гаилә учагы, нәсел» кебек мәгънәләрне саклаган. Барыннан элек ул – гаилә яши торган урын. Татарларда авыл йортларының күпчелеге бүрәнәдән төзелгән, бура бурап эшләнгән. Заманнар үзгәрү белән, әлбәттә, йортлар, каралты-куралар үзгәрә, күбрәк кирпичтән, шлакоблок кебек төзү материалларыннан салына. Ләкин аларның өлешләренең атамалары үзгәрмичә кала. 
Моңа кадәр йорт төзелеше белән бәйле атамалар өйрәнелмәде, шуңардан чыгып без эшнең актуалльлеген билгеләдек. Проект эшемнең максаты: үзебезнең авыл җирлегендә төзелгән йорт-кура атамаларының килеп чыгышын өйрәнү.

Бурычлар: 1.Каран авылында төзелгән каралты-кура, йорт атамаларын өйрәнеп, мәктәптә яки берәр фәнни конференциядә чыгыш ясау; 2. шул атамаларны тикшергән галимнәрнең хезмәтләрен өйрәнү; 3.этимологик һәм аңлатмалы сүзлекләрне кулланып, кызыклы мәгълүматлар туплау.

Бу проект эшемне башкарыр алдыннан, М.М. Гибатдиновның. “Татар халкы тарихы һəм мəдəнияте: урта гасырлар” дигән китабыннан бик күп мәгълүматлар алдым,сүзлекләргә мөрәҗәгать иттем. Картәтием Рәдиф (75 яшьтә, пенсионер), әтием Радик(51 яшьтә, шәхси эшкуар) аңлатмаларына таянып эш иттем
Эш барышымда эзләнү, тикшерү, анализлау методларына өстенлек бирдем.

Төп өлеш
Моннан 7–10 мең еллар элек яшəгəн төрле кабилəлəр акрынлап утрак тормышка күчə башлаганнар. Агач сапка беркетелгəн таш балталарга ия булган кешелəр, ниһаять, агач йортлар салырга өйрəнгəннəр.[ 3: 56]. Болгарда торак йортларны, нигездə, нарат бүрəнəлəрдəн бурап төзегəннəр. Нигезгə, гадəттə, ныграк булган имəн алынган. Иген саклана торган идəн астын да имəннəн бурап эшлəгəннəр. Йортның түшəме һəм идəне калын нарат тактадан булган, түбəсе ике кыеклы итеп эшлəнгəн һəм такта, камыш, салам белəн ябылган. [3:60]

Алда кисәтеп үтүемчә, хәзер төзелеш материаллары шактый камилләшкән, ләкин имән белән нарат агачларына шулай ук өстенлек бирелә. Мин шушы эшемдә әлеге вакытта авылыбызда булган каралты –куралар, йорт төзелеше атамаларына тукталып үтәсем килә.
Өй төзелә башлаганчы нигез салына. Нигез  ниргә сүзе белән тамырдаш. иске тат. ниргә «дивар, стена; тәртип» дигәнне аңлата.
Бура - өй, мунча, кое һ.б. өчен бүрәнәдән дүрт почмаклап эшләнгән корылма борынгы төрки*buγra (> удм. бугра, бугро «бура»), buγra- «кискәләү, яргалау», buγruš- «юнып тигезләү» дигәнне аңлата.
Түбә  -өйнең кар-яңгырдан саклый торган өске капламасы .Тoбэ ~ тэбэ сүзе фар.-таҗ. телләре даирәсендә дә киң таралган һәм  күпсанлы топонимнарда очрый. Шунлыктан бу сүзнең чыгышын-этимонын да билгеләү кыен; o ~ э ~ ә чиратлашуыннан чыгып, төп яңгыраш *түoппa булгандыр дип фаразларга мөмкин.

Тупса - ишек-тәрәзәне, гомумән, яки әйберне ачылып-ябылып, җыелып-язылып йөрерлек итеп беркетә торган һәм уртасында күгәне булган җайланма/
Идән -корылманың йөрер өчен тактадан, таштан түшәлгән түбәнге өлеше.Авылда без изән дибез.
Тәрәзәне безнең авылда тәрзә (диалект)дибез. Бу сүз кыпчак-куманнарның

Иртеш буйларында яшәгән чорларында Урта Азия телләреннән алынган. Кыргызча дарча, дарыча «кечкенә тәрәзә, төнлек» дигәнне аңлата.
Өрлек- идәнне, түшәмне һ.б. күтәреп тору өчен, очлары ике як стенага яки нигезгә беркетелгән агач, тимер яки бетон брус.Этимологиясенә килгәндә рус галиме Федотов “ул  үр < oр сүзеннән ди, ләкин нәкъ шушы фараз фонетик закончалыкларга туры килми”, -дип аңлата.[2 :94].
Чолан - кайбер йортларда кеше яши торган бүлмәләр белән күтәрмә арасындагы корылма (гадәттә анда кирәк-ярак саклана). Сүзнең тамыры бор. төрки čоγ ~ čiγ «төен, төргәк»,шуннан борынгы төрки čоγla- «төргәкләү; гаскәрне бер урынга җыю», čоγlan- «төргәкләнү;гаскәр бер урынга җыелу». К. ш. ук эвенк. суглан,углан, чуглан «җыелыш» һ.б. Русларда чулан, чюлан (XVI г. бирле билгеле) татар теленнән булса кирәк; тәүдә бу сүз театр фойесын, гомумән җыелыш урынын, аннары театраль ложаларны да белдергән [2:444].

Күтәрмә күтәрү фигыленнән. 1) иске тат. күтәрмә ~ нугайча. кoтерме
«каңгыга (киң тигез мәйданлы арбага) куела торган җиңел тирмәчек (аны күтәреп утыртканнар)»,шуннан «болдыр» мәгънәсе килеп чыккан.
Ишегалды -өй янында койма һәм каралты-кура стеналары белән әйләндереп алынган җир, терлекләр, хуҗалык әйберләре өчен буш урын. Авылда төрлечә әйтәләр. Мәсәлән, безнең гаилә ихата ди. Этимологиясе: «ограда; приусадебный участок земли,двор» < гар. ихāт^а id. хwт «әйләндереп алу, саклау» тамырыннан [ 1:316].

Ихатада мунча, келәт, абзар, гараң кебек биналар урнашкан. Шунда ук бакча. Ихатасы иркен булган халыкларда икешәр бакча: агачлар һәм җиләк-җимеш, яшелчәләр өчен аерым.

Келәт иген салу, төрле нәрсәләр саклау һәм җәй көнендә тору өчен йорт янына яки аннан читкәрәк салынган мичсез  бина. Рус теленнән килеп кергән сүз -клеть.

Мунча  Парланып, чабынып юына торган бина. Болгардан мунчан «зур чан» сүзеннән дигән фараз бар. Болгар һәм Казан дәүләтендә мунча (гарәпчә) хәммам дип аталган.

Абзар - терлек һәм кош-корт яба яки асрый торган каралты. Бу тарихыбыз өчен әһәмиятле сүзнең этимологиясе тур. күп фикерләр әйтелгән. К. Насыйри

буенча, абзар < фар. х^wāбзāр «төнләү,йокы урыны». Ләкин бу фараз дәлилләргә мохтаҗ (югыйсә терлекләр гомумән аз йоклыйлар).Ф.А. Гор деев буенча, абзар < рус. овчарня. Бу фараз да фонетик һәм тарихи нигезләмәләр сорый. Аннары, азбар кыпч. телләрендә XIII г. бирле билгеле – ул вакытларда рус телендә овчарня сүзе үзе булды микән? Сүзнең мәгънә эчтәлеге (һәм яңгырашы да) борынгы фарсы телендәге (атаклы Бисутун кыясы язмаларында) абичариш «алпавыт утары; мал ашату урыны» сүзенә бик тә тап килә. Ләкин гаять зур вакыт һәм җирлек аралыгы монда катгый раслауларга мөмкинлек бирми. Кыскасы – төрле фаразлар күп кенә булса да, абзар ~ азбар сүзенең чыгышы-тарихы бераз томанлы хәлдә кала. Аваз тезмәләре (-зб- яисә -бз-)буенча хөкем йөрткәндә, бу сүз төрки түгел, алынма нигездән. Мәгънәсенә күрә ул уртак халыкка хас сүз[1 :70].
Абзар янында безнең халык утар да салып куя. Утарга язга таба бозау, сарык кебек мал-туарны чыгарабыз, кош-кортлар да шунда тибенеп йөри. Татар теленең этимологик сүзлеге буенча утар  «загороженное пастбище; загороженные угодья (без жилья); пасека», иск. «хутор, имение (помещика)» тув. одар «утар; авылдан ерак торган утлавык; гомумән үләнле җир, утлак» .Русча.хутор сүзе дә ошбу сүздән . Утар, күрәсең, ут «үлән» сүзеннән, ләкин ясалышы ачык түгел; бик ихтимал, ута- < ота- (к. Утау) «утлату» фигыленнән, утар җир <отар йэр «утлатырлык җир» сүзеннән эллипсистыр [ 2 : 357].
Кар базы да ихатада урнашкан. Хәзер кар базлары олы буын кешеләрендә генә сакланган.Заманча йортларда подвал диләр. Кар базына кышкылыкка сакларга бәрәңге, кишер һ.б. шуңа охшаш яшелчәләрне сакларга салалар. Элеккеге вакытта холодильниклар булмаган. Авыл халкы сөтен, каймагын, катыгын да шунда саклаган. Бу сүзнең фигыль коррелянты баз- «казу» басу
сүзендә чагыла, к. ш. ук бор. төрки bazγan «ерынты, чокыр» дигәнне аңлата [1:149].
Шулай итеп, борынгы ата-бабаларыбыз утрак тормышка күчкәч тә, үзенең йорт-җирен булдырган, мал асраган, иген иккән, бакча үстергән. Югарыдагы тикшеренүләребез шуны күрсәтә, әлеге вакытта ихата, йорт , каралты-курага кагылышлы атамалар әзерәк фонетик үзгәрешләргә генә дучар булып, кулланылышта һаман йөриләр. Безнең әтиләр дә буыннан буынга күчеп килгән төзелешләрне кулланалар, йортлар салалар,үзләренең нигезләрен булдыралар. 

